
Banke betrek by saak oor skuldinvordering

Nellie Brand-Jonker

Van die land se grootsfe banke is on-
der die 48 respondente in 'n groot
saak wat vandeesweek in die hoogge-
regshof in Kaapstad aanhangig ge-
maak is oor die onbeperkte regskoste
wat skuldinvorderaars hef wanneer
agterstallige skuld ingevorder word.

Stephan van der Merwe, senior pro-
kureur van die Universiteit Stellen-
bosch se Regskliniek, sé die Regskli-
niek is die eerste applikant in die
agalk.

Tien van die Regskliniek se klignte,
onder andere plaaswerkers, mynwer-
kers en werkloses, is ook applikante.
Dit is skuldenaars wat nie private
prokurenurs kan bekostig nie, sé hy.

Die respondente sluit al die groot
banke in, asook groot skuldinvorde-
raars.

Die saak gaan oor die regskoste wat
krediteure en hul prokureurs of in-
vorderaars voor en nd ‘n skuldvonnis

hef, sé hy. Die regskoste word eensy-
dig gehef en gevoeg by die bedrag
wat die skuldenaar ingevolge n
loonbeslagleggingsbevel moet terug-
hetaal.

Dvie probleem is dit hoef nie deur
die hof nagegaan te word nie, sé hy.

Soms word buitensporige regskoste
dan gehef.

In die afgelope twee dekades het die
Regskliniek gevalle hanteer waar
mense byvoorbeeld R600 geleen het en
dan meer as R5 000 moet terugbetaal,
sé hy.

“Ek het Dinsdag een van ons klién-
te — ook 'n applikant - besoek wat op
'n plaas werk en R2 000 per maand
verdien. Daarvan word R920 met 'n
loonbeslagleggingshevel afgetrek.

“Hy het 'n lening van R1& 000 ge-
had. Die krediteur stuur "n staat aan
sy werkgewer wat toon hy het al
R31 500 kragtens die loonbeslagleg.
gingshevel betaal. En die krediteur
wil nog R37 00D hé.”

Die hof gaan gevra word om 'n ver-
klarende bevel uit te reik dat die be-
drag wat aan rente en koste, inslui-
tend regskoste, teen die skuldenaar
gehel word, beperk word tot die statu-
tére perk wat wetgewing uiteensit.

‘n Behoorlike interpretasie van die
betrokke artikel is nodiz, sé hy.

“Dit sal beteken die rente en regs-
en ander koste wat oploop, mag nie
meer wees as die agterstallige saldo
van die hoofskuld op die tydstip toe
die verbruiker agterstallig geraak het
nie.”

Die banke het "'n ander interpreta-
sie, s& Van der Merwe.

“Hulle s& die invorderingskoste wat
die wet beperk, sluit nie die regskoste
in nie.

“Ons glo die bedoeling van die wet
is om die debiteur te beskerm, Die
wet tref dus nie 'n onderskeld tussen
inverderings. en regskoste nie.

“Ons meen hierdie ouens vat 'n
kana.”

